
Dasharatharajakritam Lalitadevi Stotram

దశరథరాజకృతం లలితాదేవీస్తోత్రమ్

చిరం ధ్యాత్వా మహారాజః సువాసాంసి బహూని చ ।
దివ్యాన్యాయతనాన్యస్యై  దత్త్వా స్తోత్రం  చకార హ ॥ ౧౨౩॥
రాజోవాచ ।
పాదాగ్రలమ్బిపరమాభరణాభిరామే  మఞ్జీరరత్నరుచిమఞ్జులపాదపద్మే   ।
పీతామ్బరస్ఫురితపేశలహేమకాఞ్చికేయూరకఙ్కణపరిష్కృతబాహువల్లి ॥ ౧౨౪॥
పుణ్డ్రేక్షుచాపవిలసన్మృదువామపాణే  రత్నోర్మికాసుమశరాఞ్చితదక్షహస్తే ।
వక్షోజమణ్డలవిలాసివలక్షహారి  పాశాఙ్కుశాఙ్గదలసద్భుజశోభితాఙ్గి  ॥ ౧౨౫॥
వక్త్రశ్రియా   విజితశారదచన్ద్రబిమ్బే  తాటఙ్కరత్నకరమణ్డితగణ్డభాగే   ।
వామే కరే సరసిజం సుబిసం దధానే కారుణ్యనిర్ఝరదపాఙ్గయుతే   మహేశి ॥ ౧౨౬॥
మాణిక్యసూత్రమణిభాసురకమ్బుకణ్ఠి  భాలస్థచన్ద్రశకలోజ్జ్వలితాలకాఢ్యే    ।
మన్దస్మితస్ఫురణశాలిని  మఞ్జునాసే  నేత్రశ్రియా   విజితనీలసరోజపత్రే ॥ ౧౨౭॥
సుభ్రూలతే  సువదనే సులలాటచిత్రే యోగీన్ద్రమానససరోజనివాసహంసి  ।
రత్నానుబద్ధతపనీయమహాకిరీటే  సర్వాఙ్గసున్దరి   సమస్తసురేన్ద్రవన్ద్యే   ॥ ౧౨౮॥
కాఙ్క్షానురూపవరదే  కరుణార్ద్రచిత్తే  సామ్రాజ్యసమ్పదభిమానిని  చక్రనాథే  ।
ఇన్ద్రాదిదేవపరిసేవితపాదపద్మే  సింహాసనేశ్వరీ పరే మయి సన్నిదధ్యాః ॥ ౧౨౯॥
ఇతి స్తుత్వా స భూపాలో బహిర్నిర్గత్య  భక్తితః  ।
తస్యాస్తు దక్షిణే భాగే మహాగౌరీం దదర్శ హ ॥ ౧౩౦॥
ఇతి బ్రహ్మాణ్డపురాణే   ఉత్తరభాగే చత్వారింశాధ్యాయాన్తర్గతం

దశరథరాజకృతం లలితాదేవీస్తోత్రం  సమాప్తమ్ ।
బ్రహ్మాణ్డపురాణ   । ఉత్తరభాగ । లలితా । అధ్యాయ ౪౦/౧౨౪-౧౨౯॥
brahmANDapurANa . uttarabhAga . lalitA . adhyAya 40/124-129..

Proofread by PSA Easwaran

1



దశరథరాజకృతం లలితాదేవీస్తోత్రమ్

Dasharatharajakritam Lalitadevi Stotram

pdf was typeset on October 1, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

